
Автореферата диссертатсияи Икромҷонзода Нозанин Икромҷон 
«Ҳамкории муассисаи таҳсилоти томактабй бо оила дар баланд 
бардоштани фарҳанги педагогии волидон» аз рӯйи ихтисоси 5.3.2. 
Назария ва методикаи таълиму тарбияи томактабй (педагогикаи 
томактабй) пешниҳод гардидааст, аҳаммияти калони илмиро доро 
мебошад.

Дар ш ароити муосир, ки ҷаҳонишавй ва технологияҳои иттилоотй 
ба ҳаёти инсонҳо ворид шудаанд, маърифати педагогии волидон 
аҳамияти бештар касб мекунад. Волидон бояд дониш ва малакаҳои 
заруриро барои тарбияи дурусти фарзандон доiи га бошанд, то онҳо дар 
ҷомеа мавқеи худро пайдо карда тавонанд. Муносибати волидон бо 
фарзандон на танҳо ба рушди ҷисмонӣ, балки ба рушди зеҳнӣ, 
эмотсионалй ва иҷтимоии онҳо низ таъсир мерасонад.

Аз ин рӯ, муҳим аст, ки волидон дар бора и хусусиятҳои психологии 
синну соли кӯдакон, усулҳои самараноки тарбия, пешгирии рафторҳои 
номатлуб ва муносибатҳои солим дар оила маълумот дошта бошанд. Дар 
ин самт, ташкили курсҳои махсус, семинарҳо, тренингҳо ва машваратҳои 
педагогй барои волидон муфид буда метавонад. Инчунин, истифодаи 
васеи захираҳои иттилоотй, аз кабил и китобҳо, маколаҳо, вебсайтҳо ва 
барномаҳои телевизионй, барои баланд бардоштани маърифати 
педагогии волидон мусоидат мекунанд.

Бояд кайд кард, ки нақши муассисаҳои таҳсилоти томактабй дар 
баланд бардоштани маърифати педагогии волидон муҳим аст. 
Муассисаҳои таҳсилоти томактабй метавонанд бо ташкили чорабиниҳои 
гуногун, аз қабили ҷамъомадҳои волидайн, семинарҳо, машваратҳо ба 
волидон дар тарбияи фарзандон кумак расонанд. Ҳамкории байни 
волидон ва муассисаҳои таълимй метавонад ба рушди ҳамаҷонибаи 
кӯдакон мусоидат кунад.

М аърифати педагогии волидон омили муҳими таъмини рушди 
солимии фарзандон ва пешгирии мушкилоти иҷтимоӣ мебошад. Бо 
баланд бардоштани маърифати педагогии волидон, мо метавонем ба 
наслҳои оянда шароити беҳтари зиндагй ва рушдро фароҳам оварем.



Инчунин, таваҷҷӯҳ ба ин масъала дар сатҳи давлатй ва ҷомеавӣ 
метавонад ба беҳтар шудани вазъи иҷтимоӣ ва фарҳангии кишвар 
мусоидат намояд.

М ақсади таҳқиқот. Асосноксозии назариявӣ ва муайянсозии роҳу 
усулҳои муосири ҳамкории муассисаи таҳсилоти томактабӣ бо оила 
ҷиҳати баландбардорйи фарҳанги педагогии волидон.

Навгонии илмии таҳқиқот дар мукаррароти зерин ифода ёфтааст:
асосҳои назариявии ҳамкориҳои

муассисаҳои таҳсилоти томактабй бо оилаҳо оид ба баландбардории 
фарҳанги педагогии волидон вобаста ба талаботои пешрафти ҷомеа 
муайяи ва мушаххас карда шудаанд;

самтҳои асосӣ ва роҳу усулҳои ҳамкории 
муассисаҳои таҳсилоти томактабй ва оила ҷиҳати ташаккули фарҳанги 
педагогии волидон ошкор ва асоснок карда шудаанд;

шаклҳои мухталифи ҳамкорй, ки ба 
баландшавии фарҳанги педагогии волидон мусоидат мекунанд, таҳия, 
тасвиб ва татбиқ карда шудаанд;

- роҳу воситаҳои ҳамкории муассиеаҳои таҳсилоти гомактабй бо 
волидон, на танҳо дар шакли чорабиниҳои алоҳида, балки ҳамчун як 
раванди муттасили таълимй-тарбиявй манзур карда шудааст;

- заминаи иттилоотӣ-методии таъмини волидон бо маълумотҳои 
зарурй дар бораи масъалаҳои таълиму тарбия, ба ҳисобгирии 
хусусиятҳои психологии кӯдакон, усулҳоп пешқадами ҳамкории 
самарабахш ва ғайра коркард ва ироа гардидаанд;

- бо мақсади муайянсозии сатҳи ташаккули фарҳанги педагогии 
волидон ва натиҷаҳои ҳамкории муассисаҳои таҳсилоти томактабй бо 
волидон меъёр ва нишондиҳандаҳои ин раванд ба тври арзёбй мушаххас 
пешниход карда шудаанд;

- тавсияҳои мушаххас барои мураббиён ҷиҳати беҳтар кардани 
сифати ҳамкорй бо оилаҳо ва балаид бардоштани сатҳи фарҳанги 
педагогии волидон таҳия ва пешниҳод гардидаанд, ки онҳоро ба таври 
эчодӣ дар фаъолияти муассисаҳои томактабй истифода бурдан мумкин 
аст.

Д ар муқаддима мубрамии мавзуи таҳқиқот дараҷаи таҳқиқи мавзӯи 
илмй, максад, вазифа, объект, фарзия, марҳила ва давраҳои таҳкикот, 
асосҳои назариявй, навгониҳои илмй, аҳаммияти назариявӣ ва амалии 
рисола, саҳми шахсии муаллиф, дараҷаи эътимодноки таҳқикотй, тасниф 
ва амалисозии натиҷаи диссертатсия барраси шудааст.

М аърифати педагогии волидайн на ганҳо барои тарбияи



фарзандони солим ва бомаърифат муҳим аст, балки барои пешрафти 
ҷомеа низ аҳамияти калон дорад. Волидони дорой маърифати педагогии 
баланд метавонанд дар тарбияи фарзандон накшу усулҳои самарабахши 
таъсиррасониро интихоб намуда, ба онҳо дар омӯзиш, рушди шахсият ва 
мутобиқшавӣ ба ҷомеа ёрй расонанд. Инчунин, волидони бомаърифат 
метавонанд дар муайян намудан ва рушди қобилият ва истеъдоди 
фарзандон саҳмгузор бошанд ва барои рушди онҳо шароити мусоид 
фароҳам оваранд.

Дар ҷаҳони муосир, ки тагйиротхо хеле зуд ба амал меоянд, волидон 
бояд доимо дар ҷустуҷӯи маълумоти пав бошанд ва сифатҳои шахсияти 
худро такмил диҳанд. Технологияҳои нав, усулҳои нави таълим ва 
тарбия, мушкилоти нави иҷтимоӣ ҳамагӣ аз волидон талаб мекунанд, ки 
онҳо мудом аз холу ахвол, ҷиҳатхои психологию иҷтимоӣ ва тараккиёту 
ташаккулёбии фарзанди худ бохабар бошанд ва дар ҳалли масъалаҳо 
омода гарданд.

Дар баробари ин, мухим аст, ки ҷомеа низ дар баланд бардоштани 
маърифати педагогии волидон саҳмгузор бошад. Ташкили марказхои 
машваратӣ, нашри китобҳо ва маколаҳо дар бораи тарбияи фарзанд, 
баргузории чорабйниҳои гуногун метавонад ба волидон дар дарёфти 
маълумоти зарурй ёрй расонад. Инчунин, муҳим аст, ки дар мактабҳо 
низ ба масъалаи маърифати педагогии волидон таваҷҷӯҳ зоҳир карда 
шавад ва барои волидон имконият фароҳам оварда шавад, ки дар 
раванди таълим ва тарбияи фарзандон иштирок намоянд.

Андешаву мулҳизаҳои дар боло зикршуда аз он шаҳодат медиҳанд, 
ки мавзуи барои таҳқикоти диссертатсионӣ интихобкардаи мухаққиқ 
Икромҷонзода Нозанин Икромҷон «Ҳамкории муассисаи таҳсилоти 
томактабӣ бо оила дар баланд бардоштани фарҳанги педагогии 
волидон» дар шароити имрӯза мубрам ва муҳим буда, зарурати таҳия ва 
татбики амсилахои нави ҳамкориро дар ин ҷода ба миён меорад. 
Ҳамкории самараноки ин ду ниҳод метавонад имкониятҳои навро барои 
рушди шахсияти кӯдак, ташаккули малакаҳои зарурй ва омодасозии он 
ба зиндагй дар ҷомеа фароҳам оварад.

Дар баробари муваффақият ва ҷанбаҳои мусбат чанд нуктаро 
ҷиҳати такмили пурраи рисола пешниход менамоям:

1. Баъзе хатогиҳои техники дар рисола дида мешавад, ки ислохи 
онхоро ба манфиати кор медонем.

2. Ҷ адвалҳои арзёби дар алоҳидаги нишон дода шуда, пасон дар 
чадвали умумй д а р  карда шавад.

Умуман бояд таъкид кард, ки камбудихои чойдошта сохти рисолаи



мазкурро каста намегардонад ва ислоҳи ҳамаҷонибаи онҳо ба 
диссертатсия аз манфиат холӣ нест. Диссертатсияи Икромҷонзода 
Нозанин Икромҷон дар сатҳи баланди илмию назариявй ва амалй бо 
назардошти талаботи замон таълиф гардида, дар гаълифи рисолаи 
илми мустақилияти муаллиф баръало эҳсос карда мешавад ва корро 
анҷомшуда ҳисобидан мумкин аст.

Диссертатсияи Икромҷонзода Нозанин Икромҷон «Ҳамкории 
муассисаи таҳсилоти томактабй бо оила дар баланд бардоштани 
фарҳанги педагогии волидон» ба талаботи Комиссияи олии 
аттестатсионии назди Президента Ҷумҳурип Тоҷикистон, мувофиқат 
мекунад. М етавон рисолаи мазкурро барои дифоъ ба Шурой 
диссертатсионии бБ.КОА-ОЗО-и назди Пажӯҳишгоҳи рушди маориф ба 
номи Абдураҳмони Ҷомии Академияи таҳсилоти Тоҷикистон барои 
дарёфти дараҷаи илмии номзади илмҳои педагоги аз рӯйи ихтисоси 
5.3.2. Назария ва методикаи таълиму тарбияи томактабй (педагогикаи 
томактабй) пешниҳод кард.

